ԱՄՓՈՓԱԹԵՐԹ  

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՒ ԵՎՐՈՊԱԿԱՆ ՀԱՆՁՆԱԺՈՂՈՎԻ ՄԻՋԵՎ «ԵՄ-Ն ԴԻՄԱԿԱՅՈՒՆ ԵՎ ՀԱՇՎԵՏՈՒ ՀԱՍՏԱՏՈՒԹՅՈՒՆՆԵՐԻ ՀԱՄԱՐ. ՈՍՏԻԿԱՆՈՒԹՅԱՆ ԵՎ ՄԻԳՐԱՑԻՈՆ ԲԱՐԵՓՈԽՈՒՄՆԵՐՆ ՈՒ ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆՈՒԹՅՈՒՆԸ ՀԱՅԱՍՏԱՆՈՒՄ» ՖԻՆԱՆՍԱՎՈՐՄԱՆ ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արտաքին գործերի նախարարություն
	30.08.2022թ.

	
	N1111/38491-22

	«Հայաստանի Հանրապետության և Եվրոպական հանձնաժողովի միջև «ԵՄ-ն դիմակայուն և հաշվետու հաստատությունների համար. ոստիկանության և միգրացիոն բարեփոխումներն ու մարդու իրավունքների պաշտպանությունը Հայաստանում» ֆինանսավորման համաձայնագրի համապատասխան ԵՄ-ն համաձայնում է ֆինանսավորել համաձայնագրով նախատեսված գործողությունը, իսկ Հայաստանի Հանրապետությունը (այսուհետ` Գործընկեր) համաձայնում է ընդունել այդ ֆինանսավորումը: Սույն գործողության համար ԵՄ օժանդակությունը Գործընկերոջը կազմում է 10 000 000 եվրո:


Ծրագրի համաձայն՝ աջակցություն կցուցաբերվի Հայաստանում օրենքի գերակայության, անվտանգության և միգրացիայի ոլորտներում համապարփակ, հաշվետվողական և արդյունավետ ծառայությունների մատուցման նպատակով Կառավարության կողմից բարեփոխումների իրականացմանը:


Սույն ծրագրի շրջանակներում օժանդակություն կցուցաբերվի Ներքին գործերի նախարարության հիմնադրմանը, այն կնպաստի Ոստիկանության, Միգրացիայի և քաղաքացիության հարցերով ծառայության և Աշխատանքի և սոցիալական հետազոտությունների ազգային ինստիտուտի կողմից ծառայությունների մատուցման որակի և դրանց հաշվետվողականության բարձրացմանը: Ծրագրով նախատեսվում է նաև ամրապնդել Մարդու իրավունքների ազգային ինստիտուտը, Մարդու իրավունքների պաշտպանի, Մարդու իրավունքների եվրոպական դատարանում Հայաստանի Հանրապետության ներկայացուցչի ինստիտուտները և այլ համապատասխան պետական գերատեսչություններ: Հատուկ ուշադրություն կդարձվի սոցիալապես առավել խոցելի խմբերի, հատկապես մարզերում բնակվող խմբերի կարիքների բավարարման ոլորտում գործունեություն ծավալող շահառու գերատեսչությունների աշխատանքի բարելավմանը:


Հիմք ընդունելով «Միջազգային պայմանագրերի մասին» օրենքի 5-րդ հոդվածի դրույթները` ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության և Եվրոպական հանձնաժողովի միջև «ԵՄ-ն դիմակայուն և հաշվետու հաստատությունների համար. ոստիկանության և միգրացիոն բարեփոխումներն ու մարդու իրավունքների պաշտպանությունը Հայաստանում» ֆինանսավորման համաձայնագրի ստորագրումը: Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն

	2. Արդարադատության նախարարություն
	31.08.2022թ.

	
	N01/14.2/38126-2022

	Նախագիծը չի պարունակում ՀՀ օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա է վավերացման:  
	Ընդունվել է ի գիտություն

	3. Ֆինանսների նախարարություն
	01.09.2022թ.

	
	N01/5-2/17586-2022

	Հայաստանի Հանրապետության ու Եվրոպական հանձնաժողովի միջև «ԵՄ-ն դիմակայուն և հաշվետու հաստատությունների համար. ոստիկանության և միգրացիոն բարեփոխումներն ու մարդու իրավունքների պաշտպանությունը Հայաստանում» ֆինանսավորման համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն

	4. Տարածքային կառավարման և ենթակառուցվածքների նախարարություն
	19.10.2021թ.

	
	N ԳՍ/17.1/23294-2022

	Հայաստանի Հանրապետության ու Եվրոպական հանձնաժողովի միջև նախատեսվող «ԵՄ-ն դիմակայուն և հաշվետու հաստատությունների համար. ոստիկանության և միգրացիոն բարեփոխումներն ու մարդու իրավունքների պաշտպանությունը Հայաստանում» ֆինանսավորման համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն

	Միգրացիոն ոլորտում ՀՀ-ԵՄ համագործակցությունն ակտիվ է եւ ընդգրկում է տարբեր ուղղություններ։ Հայաստանում միգրացիայի կառավարման բարեփոխումների իրականացման նպատակով ԵՄ կողմից պարբերաբար տրամադրվել է ինչպես տեխնիկական, այնպես էլ փորձագիտական բնույթի աջակցություն։

«ԵՄ-ն դիմակայուն և հաշվետու հաստատությունների համար. ոստիկանության և միգրացիոն բարեփոխումներն ու մարդու իրավունքների պաշտպանությունը Հայաստանում» ֆինանասավորման համաձայնագրի (այսուհետ՝ Համաձայնագիր) շրջանակներում եւս նախատեսվում է օժանդակության ստանալ Ներքին գործերի նախարարության կազմավորման արդյունքում նոր ձեւավորվող Միգրացիայի եւ քաղաքացիության ծառայության եւ միգրացիայի կառավարման համակարգի արդիականացման ու թվայնացման գործընթացների ուղղությամբ։

Հաշվի առնելով վերոգրյալը, ինչպես նաեւ ԵՄ-ի հետ միգրացիոն հարաբերությունների հետագա խորացումը՝ Համաձայնագրի նախագծի ստորագրումը համարում ենք նպատակահարմար։

Այնուամենայնիվ, հաշվի առնելով այն հանգամանքը, որ փաստաթղթում նշված որոշ տարեթվեր արդեն ժամկետանց են, ուստի առաջարկում ենք փաստաթղթի ստորագրումից հետո ներառել ստորեւ ներկայացվող մեր նկատառումները, որոնք տեխնիկական բնույթի են կամ վերաբերում են ժամկետներին։

• 6-րդ էջում «...,including the integration of refugees from Nagorno-Karabakh that are still displaced in Armenia.» բառակապակցությունն առաջարկում ենք շարադրել «...including the integration of displaced people from Nagorno-Karabakh.»։
• 20-րդ էջի 2.1.1 կետում «Migration strategy developed and in implementation process (2022)» տարեթիվը փոխել 2023։
• Նույն էջի՝ 2.1.5. կետում «Migration Service and Citizenship» բառակապակցությունը փոխել «Migration and Citizenship Service»։

• Նույն էջի՝ 2.1.2. կետում «Strategy available (2022)» տարեթիվը փոխել 2024։

• Նույն էջի՝ 2.1.4.2 կետում «60 % of government officials trained by the years (2022– 2023)» տարեթիվը փոխել 2023-2024։

• Նույն էջում՝ 2.1.5.2 կետում «Support in establishment of a quality assurance unit within the Migration and Citizenship Service is provided (2022)» տարեթիվը փոխել 2023։
• 21-րդ էջի 2.2.9 կետում «2.2.9 System for voluntary returns set and operational (2023)» տարեթիվը փոխել 2024:
	Եվրոպական հանձնաժողովը հաստատել է ֆինանսավորման համաձայնագրերի ավելի հակիրճ ձևաչափ: Համաձայն նոր ձևաչափի՝  Հավելված 1-ում («Տեխնիկական և վարչական դրույթներ») շահառու և շահագրգիռ մարմինների և նրանց գործառույթների  վերաբերյալ հատվածը (ներառյալ՝ «...,including the integration of refugees from Nagorno-Karabakh that are still displaced in Armenia.» արտահայտությունը)   այլևս ներառված չէ, քանի որ դրանք հստակ սահմանված են «Կառավարության կառուցվածքի և գործունեության մասին» օրենքում:

Ինչ վերաբերում է տարեթվերի փոփոխությանը, ապա, համաձայն  ԵՄ կողմի հետ ձեռք բերված պայմանավորվածության, դրանք ենթակա են երկարաձգման ֆինանսավորման համաձայնագրի՝ ուժի մեջ մտնելուց հետո: 


	5. Շրջակա միջավայրի նախարարություն
	02.09.202թ.

	
	N1/08.6/12071-2022

	Շրջակա միջավայրի նախարարությունը Համաձայնագրի ստորագրման մասով առարկություններ չունի և առաջարկում է.

1. Համաձայնագրին կից ներկայացված 1 հավելվածի՝ «ԵՄ-ն դիմակայուն և հաշվետու հաստատությունների համար. ոստիկանության և միգրացիոն բարեփոխումներն ու մարդու իրավունքների պաշտպանությունը Հայաստանում» գործողությունների փաստաթղթի անվանումը համապատասխանեցնել Համաձայնագրի հատուկ պայմաններում նշված անվանման հետ, 
2. հաշվի առնելով «Կառավարության կառուցվածքի և գործունեության մասին» օրենքի հավելվածի 6-րդ կետը և վարչապետի 2018 թվականի հունիսի 11-ի N 745-Լ որոշումը` Համաձայնագրի հավելված I-ում կիրառվող «Շրջակա միջավայրի պաշտպանություն» բառերը փոխարինել «Շրջակա միջավայրի պահպանություն» բառերով,

3. Համաձայնագրի հավելված 1-ի 12-րդ էջում՝ «Outcomes of the Environmental Impact Assessment (EIA) screening» պարբերության «The EIA screening classified the action as Category C (no need for further assessment)» նախադասությունը շարադրել հետևյալ կերպ.

 «The EIA screening should be implemented according to national legislation (Law of the Republic of Armenia "On environmental impact assessment and expert examination").»։
	Ֆինանսավորման համաձայնագրի ստորագրվող բնօրինակներն անգլերեն են, հայերեն թարգմանությունը կցվում է՝ որպես աշխատանքային տարբերակ: Այնուամենայնիվ, թարգմանությունը խմբագրվել է՝ համաձայն առաջարկների:
3. Ձևակերպումներում հակասություն չկա: Այնուամենայնիվ, համաձայն ԵՄ կողմի հետ ձեռք բերված պայմանավորվածության՝ մյուս ֆինանսավորման համաձայնագրերում կօգտագործվի ՇՄՆ կողմից նախընտրելի ձևակերպումը:


	6. Աշխատանքի և սոցիալական հարցերի նախարարություն
	31.08.2022թ.

	
	NՄՆ/ԱՆՄ-1-3/22607-2022

	Դիտողություններ և առաջարկություններ չեն ներկայացվել:

	Ընդունվել է ի գիտություն:

	7. Պետական եկամուտների կոմիտե
	31.08.2022թ.

	
	N01/5-4/62969-2022

	Դիտողություններ և առաջարկություններ չեն ներկայացվել:
	Ընդունվել է ի գիտություն:

	8. Ոստիկանություն
	31.08.2022թ.

	
	N3/2/75227-22

	Դիտողություններ և առաջարկություններ չեն ներկայացվել:
	Ընդունվել է ի գիտություն:

	9. Ազգային անվտանգության ծառայություն
	01.09.2022թ.

	
	N11/968

	Ֆինանսավորման համաձայնագրի նախագծի N1 հավելվածի 2-րդ բաժնի 2.2-րդ կետում ՀՀ ազգային անվտանգության ծառայությանը վերաբերող պարբերությունն առաջարկում ենք շարադրել հետևյալ խմբագրությամբ.
«Ազգային անվտանգության ծառայությունը վարչապետին ենթակա մարմին է, որը մշակում և իրականացնում է ազգային անվտանգության բնագավառում Հայաստանի Հանրապետության կառավարության քաղաքականությունը, ինչպես նաև ազգային անվտանգության մարմինների կառավարումը: Ազգային անվտանգության ծառայությունն օրենքով իրեն վերապահված լիազորությունների շրջանակում իրականացնում է նաև սահմանային վերահսկողություն, պետական սահմանի հատման և սահմանային էլեկտրոնային կառավարման տեղեկատվական (ՍԷԿՏ) համակարգի շահագործման հետ կապված գործառույթներ»:
	Եվրոպական հանձնաժողովը հաստատել է ֆինանսավորման համաձայնագրերի ավելի հակիրճ ձևաչափ: Համաձայն նոր ձևաչափի՝  Հավելված 1-ում («Տեխնիկական և վարչական դրույթներ») շահառու և շահագրգիռ մարմինների և նրանց գործառույթների  վերաբերյալ հատվածն այլևս ներառված չէ, քանի որ դրանք հստակ սահմանված են «Կառավարության կառուցվածքի և գործունեության մասին» օրենքում:

 

	10. Մարդու իրավունքների պաշտպանի գրասենյակ
	31.08.2022թ.

	
	N01/17.2/4552-2022

	Դիտողություններ և առաջարկություններ չեն ներկայացվել:
	Ընդունվել է ի գիտություն:

	11. Միջազգային իրավական հարցերով ներկայացուցչի գրասենյակ
	02.09.2022թ.

	
	N 60/64.11/28962-2022

	Հայաստանի Հանրապետության կառավարության և Եվրոպական հանձնաժողովի միջև 2021թ. տարեկան գործողությունների ծրագրի շրջանակում նախատեսվող «EU for resilient and accountable institutions– police and migration reform and human rights protection in Armenia» ֆինանսավորման համաձայնագրի (այսուհետ՝ Համաձայնագիր) նախագծի վերաբերյալ, ինչպես հայտնել էինք նաև 2021թ․ նոյեմբերին, բովանդակային առաջարկություններ և դիտողություններ չկան:
Միևնույն ժամանակ հայտնում եմ, որ Համաձայնագրի նախագծի համապատասխան էջերում անհրաժեշտ է կատարել փոփոխություններ՝ հաշվի առնելով, որ 2021թ․ դեկտեմբերի 16-ի «Մարդու իրավունքների եվրոպական դատարանում Հայաստանի Հանրապետության ներկայացուցչի մասին» օրենքում փոփոխություններ և լրացումներ կատարելու մասին» թիվ ՀՕ-414-Ն օրենքով փոխվել է ներկայացուցչի պաշտոնի և գրասենյակի անվանումները՝ համապատասխանաբար վերանվանվելով «Միջազգային իրավական հարցերով ներկայացուցիչ» և «Միջազգային իրավական հարցերով ներկայացուցչի գրասենյակ»։ Ըստ այդմ, փաստաթղթում անգլերեն համարժեքը ներառելու նպատակով անհրաժեշտ է դիտարկել Representative on International Legal Matters և Office of the Representative on International Legal Matters տարբերակները։

Վերոգրյալ փոփոխության մասին առանձին նշում առաջարկում եմ ներառել Համաձայնագրի նախագծի 8-րդ էջում առկա 9-րդ ծանոթագրության (footnote) ներքո։
	Ընդունվել է ի գիտություն:

Ինչ վերաբերում է Գրասենյակի անվան փոփոխությանը, որը տեղի է ունեցել ֆինանսավորման համաձայնագրի գործողությունների ծրագրի՝ Եվրոպական հանձնաժողովի կողմից  հաստատման ընթացքում, և հետևաբար չէր կարող արտահայտվել հավելվածի տեքստում,  համաձայն  ԵՄ կողմի հետ ձեռք բերված պայմանավորվածության՝ կարող է փոփոխվել  ֆինանսավորման համաձայնագրի՝ ուժի մեջ մտնելուց հետո: 




